
Kulturocidi - rrénimi sistematik i trashégimisé dhe vlerave kulturore

éshté fenomen qé rregullisht i parapring, shkon krahas ose i pason tragjedité
e médha njerézore. Me njé fjalé, kulturocidi i géllimshém ndaj njé populli a
vendi éshté njé nga tiparet e gjenocidit, me té cilin synohet shkatérrimi i
trashégimisé autoktone té njé populli me géllim té& humbjes sé identitetit té
tij kulturor e etnik dhe té humbjes sé kujtesés kolektive.
Skenaré té tillé té kulturocidit, Serbia ka zbatuar pér mé shumé se njé
shekulli ndaj fginjéve té saj, pra edhe ndaj shqiptaréve dhe vlerave té tyre
trashégimore e qytetéruese, madje qé nga shpérngulja e shqiptaréve me
dhuné nga sanxhaku i Nishit mé 1877 e kéndej, mé pastaj gjaté luftérave
ballkanike, Luftés sé Paré Botérore, midis dy luftérave, Luftés sé Dyté
Botérore e deri né luftén e fundit né Kosové mé 1998-1999, kur Kosova
fiton liriné dhe pavarésiné e saj. Pikérisht pér shkatérrimin e trashégimisé
kulturore té Kosovés né vitet 1998-1999 do té béhet fjalé né punimin toné.

Shkatérrimi i trashégimisé sé fqinjéve - strategji e politikés serbe

Eshté e njohur tashmé botérisht se shkatérrimi i trashégimisé
kulturore-historike té njé vendi, éshté shkelje e ligjit ndérkombétar té luftés
dhe mund té ndiget penalisht si krim lufte. Sipas Statutit t& Gjykatés
Ndérkombétare Penale pér ish-Jugosllaving, e njohur edhe me emrin
Tribunali Ndérkombétar pér Krimet e Luftés né Jugosllavi®, kéto krime
pérfshijné pushtimin, shkatérrimin dhe démtimin e géllimshém té
institucioneve té natyrés fetare, arsimore, shkencore, t¢ monumenteve
historike dhe té veprave té artit.? Krime té tilla, sikurse do té shihet né

L Né origjinal: International Criminal Tribunal for the former Yugoslavia (ICTY).

2 Shih: Statutin e Gjykatés Ndérkombétare Penale pér ish-Jugosllaving, neni 3, pika D,
fage 5: International Criminal Tribunal for the former Yugoslavia. (1993). Statute of the
Tribunal. Retrieved January 7, 2007, from http://www.un.org/icty/legaldoc-e/index.htm.
Qasur mé dt. 15.08.2022.

vazhdim, kané ndodhur edhe gjaté luftés sé viteve 1998-1999 né Kosové, ku
pérmes aksioneve ushtarake té shtetit serb, jané shkatérruar njé numér i
madh i objekteve me vlera kulturo-historike. Ky shkatérrimi i trashégimisé
kulturore té Kosovés, sé bashku me shkatérrimin e komponentéve té tjeré
mé té vlefshém té identitetit t¢ Kosovés, ka gené, - dhe kjo duhet theksuar
gé né fillim, - i planifikuar dhe i organizuar né ményré sistematike.

Gjaté agresionit kundér Kosovés, u sulmuan, u shkatérruan dhe u
plackitén vecanérisht gendrat urbane (Prishtina, Gjakova, Peja, Mitrovica,
Podujeva etj.) dhe institucionet e trashégimisé kulturore né kéto qytete, por
nuk u kursyen aspak edhe vendbanimet rurale dhe infrastruktura e tyre, sé
bashku me objektet fetare e kulturore. Démet e shkaktuara té trashégimisé
kulturore historike nuk do té mund té hetohen asnjéheré plotésisht dhe nuk
do té mund té paraqgiten realisht, ag mé pak kur nga ajo kohé tashmé ka
kaluar gati njé cerekshekulli. Dhe jo vetém pér kété arsye, por edhe pér
shkak se né Kosové, duke u shkelur té gjitha normat e sé drejtés
ndérkombétare gé mbrojné trashégiminé kulturore, éshté zhvilluar njé
metodé sistematike dhe e vazhdueshme e shkatérrimit t¢ monumenteve té
kulturés dhe trashégimisé sé Kosovés gé ka filluar gé herét, pra edhe para
vitit 1998 dhe jo vetém ndaj Kosovés.

Skenaré té tillé, Serbia ka zbatuar pér mé shumé se njé shekull ndaj
fginjéve té saj (rasti i Kroacisé dhe i Bosnjé-Hercegovinés), pra edhe ndaj
shqiptaréve dhe vlerave té tyre qytetéruese. Né té vérteté, shteti serb ka
vazhduar té shkatérrojé e té rrénojé trashégiminé dhe vlerat kulturore té
shqiptaréve gé nga débimi me dhuné i shqgiptaréve nga sanxhaku i Nishit mé
1877 e kéndej, mé pastaj gjaté luftérave ballkanike, Luftés sé Paré Botérore,
midis dy luftérave, Luftés sé Dyté Botérore e deri né luftén e fundit né
Kosové mé 1998-1999, kur Kosova clirohet pérfundimisht nga Serbia.® Ky
manifestim i shkatérrimit sistematik nuk mund té quhet ndryshe vecse
kulturocid. E, kulturocidi i géllimshém ndaj njé populli a vendi, s’éshté gjé
tjetér vegse njé nga tiparet e gjenocidit, me té cilin synohet shkatérrimi i
trashégimisé autoktone té njé populli me géllim t& humbjes sé identitetit té
tij kulturor e etnik dhe té humbjes sé kujtesés kolektive. Prandaj dhe
kulturocidi shpeshheré njihet dhe pérdorét né literaturé edhe si “gjenocid

kulturor’™.

3 Kjo mé sé miri kuptohet nga programet dhe elaboratet serbe antishgiptare, duke filluar
nga “Nagrtania” (Projekti) € llija Garashaninit e vitit 1844, Elaborati i lvan Vukotiqit (30
janar 1939), Programi “Iselavanje arnauta” (P&r shpérnguljen e shqiptaréve) i vitit 1937
dhe ai i vitit 1944 té hartuar nga Vasa Cubrillovigi, Memorandumi i Akademisé Serbe, i
botuar né vitin 1989, Projekti “Patkoi” (1991-1999) etj.

4 Lidhur me kété, mé gjerésisht: Stuart Stein, Enciklopedia e studimeve racore dhe etnike:
https://www.wordsense.eu/culturicide/ gasur mé dt. 1.9.2022.

Gjenocidi ndérkag, nuk nénkupton domosdoshmérisht shkatérrimin e
menjéhershém té njé kombi. Porse ai nénkupton njé plan té koordinuar
veprimesh té ndryshme gé synojné shkatérrimin e themeleve kryesore té
jetés sé grupeve etnike, me géllim té asgjésimit té vet atyre grupeve.
Objektivat e njé plani té tillé jané shpérbérja e institucioneve politike dhe
sociale, e institucioneve té kulturés, té gjuhés, té ndjenjave kombétare, té
fesé dhe té ekzistencés ekonomike té grupeve etnike, si dhe shkatérrimi i
sigurisé personale, i lirisé, i shéndetit, i dinjitetit, e madje edhe i jetés sé
individit gé i pérket grupeve té tilla.

Mbéshtetur mbi kété fakt, avokati polak, Raphael Lemkin, i cili
njéherésh éshté edhe iniciues i Konventés sé Gjenocidit pér periudhén e
Luftés sé Dyté Botérore, thekson se gjenocidit gjithnjé i paraprijné “sulmet
ndaj kulturés”, dhe pér kété ai e citon edhe thénien e famshme té poetit
gjerman té shekullit t¢ néntémbédhjeté, Heinrich Heine, se: “Kur té fillojné
té djegin libra, sé shpejti do té fillojné t& djegin edhe njeréz! ”.% Kjo thénie e
Hainrich Heine, té cilén edhe ne e kemi véné si moto né ballé té kétij
studimi, ndonése mjaft e gélluar dhe e vérteté, megjithaté, né leximin
tekstual té saj, na duket se nuk e paraget né térési rastin e Kosovés. Nuk e
paraget né térési, sepse Serbia né Kosové pérgjaté njé shekulli, para se té
digjte libra dhe mé pastaj té vriste edhe shqiptaré, ajo ka maltretuar, ka
torturuar, ka dénuar, ka burgosur e ka vraré ata gé i kané shkruar librat, ata
gé i1 kané lexuar librat, ata gé i kané mésuar librat. Pushteteve serbe
historikisht u ka penguar gjuha e librave té shqiptaréve, prandaj dhe né
dekadén e fundit té shekullit té kaluar, atyre (pra, shqiptaréve) ua kané
mbyllur shkollat dhe fakultetet, kurse librin shqip e kané shpallur té ndaluar.
Dhe jo vetém kaq, por pushteti serb edhe i ka helmuar né ményré masive
mijéra nxénés shqiptaré (kujtojmé kétu pranverén e vitit 1990, kur u
helmuan mbi 7 000 nxénés, njé krim ky gé kurré nuk u dénua), kurse
studentét shqiptaré (dhe pedagogét e tyre) edhe i ka vraré. Né vitin 1998-
1999 ndérkag, duke u mbéshtetur né té dhénat e organizatés ndérkombétare
jogeveritare “Human Rights Watch”, thuhet se regjimi i Sllobodan
Milloshevigit, vrau mbi 12 000 shgiptaré, prej tyre 1 024 fémijé’, afro 20
000 gra shqiptare u pérdhunuan, mijéra burra u arrestuan dhe u zhdukén né
burgjet serbe, kurse mbi njé milion shqiptaré u larguan me dhuné nga
Kosova si pjesé e strategjisé dhe e planit té forcave policore dhe ushtarake

5 Luck EC. Cultural genocide and the protection of cultural heritage. Getty Publications;
2020 Sep 19.

6 Cituar sipas: Luck EC. Cultural gjenocide..., po aty.

7" Mé gjerésisht: Qendra pér Dokumentim né Fondin pér té Drejtén Humanitare né
Prishtiné, https://www.hlc-kosovo.org/sg/per-ne (9.3.2022).

serbe né Kosové, i njohur si plani “Patkoi”.® Nga kjo lufté, edhe sot e késaj
dite vazhdojné té zbulohen varre masive té shqiptaréve té vraré, kurse 1 647
persona té tjeré, prej tyre 109 fémijé, konsiderohen t& zhdukur® dhe nuk
kané nj€ varré pér t’1 kujtuar.

Gjenocidi kulturor i pushtetit serb né Kosové

Me gjenocidin e saj kulturor té shkaktuar né Kosové, i theksuar
vecanérisht dhe né ményré intensive pérgjaté viteve 1998-1999, Serbia, ndér
té tjerash, ka plackitur, démtuar e shkatérruar:
- objektet kulturore (shtépité e vjetra té banimit, kullat etj.),
- monumentet kulturore (Shtépia e Lidhjes Shgiptare té Prizrenit,
Shtépia e Lidhjes sé Shkrimtaréve etj.),

- institucionet arsimore (shkollat fillore, shkollat e mesme),

- institucionet shkencore (Institutin Albanologjik, Arkivin e Kosovés,
Muzeun e Kosovés etj.),

- institucionet kulturore (bibliotekat, teatrot, galerité, arkivat, muzetg,

shtépité botuese, shtypshkronjat etj.),

- institucionet dhe shogérité sportive (klubet sportive, shogatat etj.),

- institucionet dhe objektet fetare (xhamité, teqeté, mesxhidet etj.).

Me njé fjalé, né Kosové kané mbetur pak objekte kulturore, té cilat nuk u
plackitén, nuk u démtuan e nuk u shkatérruan nga pushtuesi serb né luftén e
fundit té viteve 1998-1999. Duke u mbéshtetur né disa burime té publikuara
(ndonése jo té pérfunduara dhe jo té detajuara) rreth numrit té démeve té
shkaktuara né objekte, thuhet se ‘“okupatori serb, né Kosové dogji e
shkatérroi 200 mijé shtépi, banesa, lokale afariste, punétori zejtare, fabrika,

shkolla, ambulanca, biblioteka, objekte fetare etj.”.*°

8 Mé gjerésisht: Sabri Bajgora, Destruction of Islamic Heritage in the Kosovo War, 1998-
1999, Ministry of Foreign Affairs of the Republic of Kosovo, Prishting, 2013, p. 7; The
Kosovo report: Conflict, international response, lessons learned. Oxford University Press
on Demand, 2000; Fejaz Drancolli, Trashégimia e shkatérruar né Kosové, 1998-1999,
Instituti pér Hulumtimin e Krimeve té Luftés (Institute for War Crimes Research),
Prishting, 2017.

% Bazuar né té dhénat e Institutit Kérkimor pér Céshtje Evropiane dhe té Zhvillimit:
“Céshtja e personave té pagjetur né kontekstin e ‘finales sé madhe’ eventuale ndérmjet
Kosovés dhe Serbisé”, 2019,
http://www.ridea-ks.org/uploads/Studim%20per%20Personat%20e%20Pagjetur.pdf
(16.03.2022).

10 Mark Krasniqi, “Uzurpimi dhe shkatérrimi i objekteve sakrale né Kosové”, Gjenocidi i
pushtetit serb ndaj shgiptaréve né Kosové gjaté viteve '90-t€, ASHAK, Sesioni shkencave
shogérore, Prishtiné, 2001, 136.

Gjaté djegies sé njé numri té konsiderueshém té shtépive dhe pronave
private (shpeshheré me to jané djegur edhe civilé té pafajshém, gra
shtatzéna, fémijé té vegjél, pleq e plaka, persona me aftési té kufizuar etj.),
nuk u kursyen dhe u dégjon edhe objektet e réndésishme kulturore, té cilat
zinin njé vend me vlera pér shtetin e Kosovés né pérgjithési dhe
trashégiminé kulturore né vecanti.

Sipas studiuesit té€ njohur Andras Riedlmayer, deri né fund té luftés
né Kosové mé 1999, 65 nga 183 bibliotekat publike té Kosovés, ishin
shkatérruar plotésisht, kurse humbjet e fondit bibliotekar, po sipas té njéjtit
autor, jané 900 588 véllime!l. Kurse sipas autoréve Fredericksen & Bakken,
né Kosové jané shkatérruar mé shumé se njé e treta e bibliotekave
shkollore!?. Gjaté térhegjes sé saj nga Kosova, ushtria dhe paramilitarét
serbé kané djegur edhe seliné e Kryesisé sé Bashkésisé Islame té Kosovés
me gjithé arkivin dhe bibliotekén e saj, té cilat ruanin dokumente dhe vepra
té doréshkruara shekullore me vlera té pagmueshme, shumica té autoréve
tané®®. Kur kétyre t’ua shtojmé edhe djegiet e bibliotekave private qé sipas
té dhénave tona té grumbulluara nga literatura, del t€ jené djegur 175
biblioteka me njé fond librar prej 1 665 496,'* atéheré s’ke se si t& mos e
thuash se vetém me djegien e bibliotekave dhe librave té tyre, Serbia ka
kryer gjenocid kulturor né Kosoveé.

Serbia krahas djegies dhe shkatérrimit té trashégimisé kulturore té
Kosovés, ka kryer edhe grabitje té shumta té késaj trashégimie. Nga kjo
grabitje nuk shpétoi as I&nda arkivore qé ruhej népér arkivat tona private dhe
institucionale. Vetém nga Arkivi i Kosovés u grabitén hajnisht pér té mos u
kthyer kurré dhjetéra fonde dhe koleksione arkivore,® pérmendja e té ciléve
kétu do té shkonte gjaté. Né vitin 1999 shteti serb grabiti edhe artefaktet dhe
eksponatet etnologjike dhe arkeologjike nga Muzeu i Kosovés, té cilat jané
dérguar né Serbi ku mbahen edhe sot e késaj dite pa asnjé bazé juridike.

1 Andras Riedlmayer, ‘Crimes of War, Crimes of Peace: Destruction of Libraries during
and after the Balkan Wars of the 1990s’, 2007, f. 124.

2 Fredericksen, C., & Bakken, F. (2000). Libraries in Kosova/Kosovo (IFLA/FAIFE
Report). Retrieved January 7, 2007, from
http://www.ifla.org/faife/faife/kosova/kosorepo.htm. Qasur mé dt. 22.8.2022.

13 Sabri Bajgora, Destruction of Islamic Heritage in the Kosovo War, 1998-1999, Ministry
of Foreign Affairs of the Republic of Kosovo, Prishting, 2013, p. 8.

143ali Bashota dhe Besim Kokollari, “Bibliotekat e Kosovés historia dhe zhvillimi i tyre”, f.
9, né: Revistén “Biblioteka” t€ Bibliotekés Kombétare dhe Universitare té Kosovés, viti 7,
NR. 2, 2010.

https://www.biblioteka-ks.org/TE_ BARTURA/B 2_%202010.pdf (16.03.2022).

15 pér listén e fondeve dhe koleksioneve té plagkitura nga Serbia, mé gjerésisht: Baki
Svirca, Plagkitja dhe shkatérrimi i fondit arkivor té Kosovés nga Serbia, para dhe gjaté
luftés 1998-1999, Instituti pér Hulumtimin e Krimeve té Luftés, Prishting, 2016, f. 26.

Ndonése c¢éshtja e tyre ka gené pjesé e Marréveshjes sé planit té
diplomatit finlandez, z. Martti Ahtisari né vitin 2007, né aneksin V, neni 6.1
té sé cilés thuhet se: “Republika e Serbisé brenda 120 ditéve nga hyrja né
fuqi e késaj marréveshjeje, do t’i kthejé artefaktet arkeologjike dhe
etnologjike té cilat jané marré hua nga muzeté e Kosovés pér ekspozim té
pérkohshém né Beograd gjaté viteve 1998-1999 16, kjo nuk ka ndodhur dhe
as éshté pérmbushur edhe pas gjithé kétyre viteve. Agresioni serb né
Kosové gjaté viteve 1988-1999, sikurse u tha, nuk kurseu as institucionet
dhe objektet e kultit. Vetém xhami jané demoluar, démtuar djegur e
shkatérruar 218 sosh, shumica prej tyre monumente té trashégimisé soné
shekullore, pa pérmendur kétu edhe mesxhidet dhe tegeté, pérmendja e té
cilave veg e ve¢ do té merrte shumé hapésiré dhe nuk éshté géllimi yné me
kété rast, ndonése secila prej tyre meriton vémendje té vecanté, si Xhamia e
Ibrit né Mitrovicé, Xhamia e Carshisé (Bajrakali) né Pejé, Xhamia e
Hadumit né Gjakové, Xhamia e Llapit né Prishtiné, Tegeja e Madhe né
Gjakové etj.

Krahas kétyre, po pérmendim edhe djegien e disa monumenteve
kulturore, si: djegia e objektit t¢ Lidhjes Shqiptare té Prizrenit, djegia e
Shogatés sé Lidhjes sé Shkrimtaréve té Kosovés né Prishting, djegia e
shtépisé-shkollé té familjes Hertica né Prishting, objekti i Kryesisé sé
Bashkésisé Islame té Kosovés, mé pastaj djegia e Carshisé sé Pejés,
Carshisé sé Gjakovés, djegia e kompleksit té kullave né Junik, Decan,
Nivokaz etj., kompleksi i familjes Jashari né Prekaz dhe gindra objekte té
tjera me vlera kulturore-historike t&€ pagmuara, té cilat nuk do t’i kemi kurré
mé, sepse, sikurse éshté théné me té drejté, “nése njé objekt shkatérrohet
térésisht, ai kurré mé nuk do té jeté i zévendésueshém, ndaj dhe si i tillé ai
do té zhduket pérgjithmoné ™"

Nga sa u tha mé sipér mund té themi se ndonése nga pérfundimi i
luftés sé fundit né Kosové kané kaluar 23 vjet, megjithaté pér ta déshmuar
shkatérrimin e géllimshém dhe sistematik té trashégimisé soné kulturore nga
Serbia, pra pér ta déshmuar gjenocidin kulturor serb né Kosové,
institucionet e Kosoveés nuk jané treguar mjaftueshém té vémendshém, gofté
me mbledhjen e fakteve dhe déshmive, qofté edhe me publikimin e tyre.
Sikundér gé nuk kemi arritur ta déshmojmé as kulturocidin dhe urbicidin qé
Serbia ka béré ndaj shqiptaréve pér dekada e shekuj té téré, gjithandej

16 valon Shkodra, Muzeu Etnologjik i Prishtinés dhe funksioni i tij, IAP, Prishting, 2019;
Pakoja e Martti Ahtisaari, (Propozimi gjithépérfshirés pér marréveshjen pér statusin e
Kosovés), 2 shkurt, 2007, f. 44.

I Andrew Herscher, Trashégimia pas luftés, Heritage after war, the Hadum Mosque
Restoration, CHWB, 2007, f. 14.

trojeve shqiptare. Né kété drejtim prandaj, éshté e réndésishme té béhen
hulumtime, studime e botime pér té déshmuar gjenocidin serb ndaj
shqiptaréve gjaté shek. X1X-XX, sepse “kushdo gé e kontrollon té kaluarén
e kontrollon edhe té ardhmen dhe se e ardhmja éshté shumé e véshtiré té
ndértohet pa té kaluarén e dokumentuar dhe té arkivuar”, - do té thoshte,
me té drejté, shkrimtari i famshém anglez, George Orwell*8,

18 Cituar sipas: Baki Svirca, Plagkitja dhe shkatérrimi i fondit arkivor té Kosovés nga
Serbia, para dhe gjaté luftés 1998-1999, Instituti pér Hulumtimin e Krimeve té Luftés,
Prishting, 2016, f. 26.






